
ГОЛОС  САМУРА

2024- ЙИСУЗ кlвалах тийизвай
агьалийрин страховой пенсиядин
кьадар 7,5 процентдин хкажда ва
ам юкьван гьисабдалди 23,2 агъ-
зур манатдиз барабар жеда. Сан-
лай къачурла, пенсия патал 600
миллиард манат пул чара ийида.

Россияда яшайишдиз талукь
месэлаяр эвелимжи чкадал эциг-
навайбур я. Къейдзавайвал, 2023-
йисуз Гьукуматди яшайишдин си-
ясатдиз- 6,49, 2024- йисуз- 7,73,
2025- йисуз- 7,69, 2026- йисуз- 7,86
триллион манат чара авун фикир-
диз къачунва.

Пенсийрихъ галаз сад хьиз,
агьвалдин гьал агъуз тир,
кlвачерал залан дишегьлийриз,
17 йисал къведалди яшда авай
аялар галай диде-бубайриз сад
тир пособие гунин серенжемни
давамарзава. Мукьвал тир пуд
йисан къене и серенжемриз 4,4
триллион манат пул чара авун
пландик кутунва, ихьтин куьмек
уьлкведа 10 миллион хизандив
агакьда.

Гьа са вахтунда «дидевилин
капитал» гун патал бюджетдай 1,6
триллион манат ачухда. Вилика-
маз гьисаб кьунвай рекъемралди,
мукьвал тир пуд йисан къене и
куьмекдикай 4 миллиондилай ви-
низ хизанри менфят къачуда.
Идалайни алава яз, аялар галай
хизанрин кlвалин шартlар хъсана-
рунин серенжемар патал- 482
миллиард манат ва «Яшайишдин
икьрар» программа кьилиз акъу-
дуниз 100 миллиард манатдилай
виниз пулдин такьатар чара ийи-
дайвал я.

ЭВЕЛИМЖИ
 МЕСЭЛАЯР

1- ДЕКАБРДИЛАЙ дидеви-
лин капитал мад хгузвач лугь-
узвай ва тади гьалда сертифи-
катрин счетрал алай пулар алу-
дуниз эвер гузвай хабар гьакъ-
икъатдихъ галаз кьазвайди
туш. «Дагъустан» РИА-ди къей-
дзавайвал, и къалп хабар
чукlурзавайбуру агьалийриз
гьакъидихъ пул элягъунин се-
ренжемар кьилиз акъудун тек-
лифзава.

И кардихъ галаз алакъалу
яз, ЦУР-ди Дагъустандин яшай-
ишдин фондунивай и хабардиз
баян гун тlалабна.

Идаради къейд авурвал, им
къалп малумат я ва дидевилин
капитал ишлемишунин вахту-
нал сергьят алайди туш. Сер-
тификатдин сагьибдивай ам
вичиз кlан хьайила ва кlандай
къайдада ишлемишиз жеда.
Алай вахтунда и серенжем, яни
дидевилин капитал гун, 2026-
йисалди давамарнава.

Х А Б А Р А Р
ГЬАКЪИКЪАТДИХЪ
              ГАЛАЗ
  КЬАЗВАЙДИ ТУШ

ДИДЕВИЛИН
   КАПИТАЛ

2024- ЙИСУЗ хизанда хьайи
сад лагьай аялдай гузвай диде-
вилин капиталдин такьатрин
кьадар саки 631 агъзур манат-
диз ва и серенжемдин сергь-
ятра аваз кьвед лагьай аялдай
гузвай капиталдин такьатрин

кьадар 834 агъзур манатдиз ба-
рабар жеда.

Дидевилин капиталдин кьа-
дар 2023- йисан нетижайри къа-
лурдай гьакъикъи инфляциядив
къведай кьван хкажда. Алай вах-
тунда бюджетда адан кьадар 7,5
процентдин артухарун пландик
кутунва. Алукьдай 2024- йисуз и
куьмек са миллиондилай гзаф
хизанрив агакьда.

Рикlел хкин, дидевилин капи-
тал уьлкведа 2007- йисалай кар-
дик кутуна. Сифтедай гьукуматди
и такьатар анжах кьвед лагьай
аял хьайи хизанриз гузвай. 2020-
йисалай и серенжем сад лагьай
аял хьайи хизанризни гун талукь-
арна. 2023- йисуз сад лагьай аял-
дин капитал- 587 агъзур манатди-
кай ва кьвед лагьай аялдинди 775
агъзур манатдикай ибарат я.

ВОДИТЕЛВИЛИН
ШАГЬАДАТНАМА

МФЦ-дин идарада водителви-
лин шагьадатнама къачудай мум-
кинвални ава. Сифте нубатда
медсправка туькlуьрун ва госпош-
лина гун герек я. МФЦ-диз фена,
арза кхьена, шикил яна, пешекар-
див герек документар вугана
кlанда. Гьазур хьайила, МФЦ-дай
вахчуз жеда.

Гьихьтин документар герек я?
Паспорт, водителдин куьгьне ша-
гьадатнама (аваз хьайитlа), меди-
цинадин справка.

И къуллугъ кlвалахдин 15 йикъ-
ан къене кьилиз акъудзава.

МАЛИМ… И пешедиз еке гьуь-
рмет авуна кIанзава чна. Малим
галачиз са пешени жедач. Аял
чIавалай заз и пеше бегенмиш я,
вучиз лагьайтIа чи хизанда гьа-
миша малимар гзаф авай. Заз
куьн, играми газет кIелзавайбур,
чи малимрин хизандихъ галаз
танишариз кIанзава. Чи хизанда
малимвал тек са пеше туш, ам са
шумуд несилдиз уьмуьрдин къай-
да, тегьер, рехъ я. Малимдин та-
кабурлу тIвар эстафета хьиз,  не-
силдилай несилдал, ирс хьиз
физва. Абуруз виридаз гъилин-
рикIин  михьивал, инсанвал, на-
муслувал, пешедал рикI  хьун ва
чими рикIер аялриз бахш авун хас
я. Педагогрин чи династиядин,
санлай къачурла, стаж 425 йиса-
лай артух я.

Династия Ватандин ЧIехи дя-
ведин иштиракчи Гьажимагьа-
медов Келбиханалай башламиш
жезва. Дяведин вилик квай йи-
сарилай башламишна ада Муь-
гъверганрин школада математи-
кадин малимвиле ва директор-
виле гзаф йисара кIвалахна.

Гуьгъуьнин чи педагогрин ди-

  Чи малимрин  тухумдин  дамахар
2023- йис Магьарамдхуьруьн райондин юбилейдин йис я

Россия вичин педагогрин династийралди машгьур я.
                                С. Кравцов – министр просвещения России.

настиядин  поколение Набиев Аб-
дулмумин Рамазановича давамар
хъувуна ( Муьгъвергандал колхоз-
дин председатель хьайи Бедирха-
нан ва Келбиханан езне). Ада Кир-
карин школада технологиядин,
Муьгъвергандал гъвечIи классрин
малим яз зегьмет чIугуна. Гилан
девирда итимар- малимар, илла-
ки  гъвечIи классра гьич аквадач.
Абдулмуминаз, Келбиханаз хьиз,
хуьре ва школада  еке авторитет
авай. Ам Киркарин ва Муьгъверган-
рин школайрин парторганизаций-
рин секретарвиле хкягъун ажаиб
кар туш. Им инсанри адаз ихтибар
ийизва лагьай чIал я. Адаз аялар
гзаф кIандай, вичизни 10 аял авай.

Чи династиядин дамахар зи
чIехи буба Набиев Наби ва адан стха
Набиев Рамазан  Абдулмуминови-
чар я.

Наби малим течир Магьарамд-
хуьруьн районда са касни авач. Ам
Россиядин Федерациядин лайихлу
малим хьиз, РСФСР -дин просве-
щениедин Отличник ва Учитель –

методист тIвараризни лайихлу
хьанва. Просвещениеда гьакъи-
сагъ зегьмет чIугур 47 йисуз адан
алакьунриз, агалкьунриз чи гьу-
куматди еке къимет гана. Шко-
ладин малимри зи чIехи бубади
тухвай тарсарилай къени тари-
фарда, ам чешне гъида. Гьар
хъсан, хийирдин карда зи чIехи
бубади аялрин ва малимрин те-
рефар хвена, куьмек гана. Ам
вири уьмуьрда малимвилин пе-
шедиз вафалу хьана.

Гьелбетда, и винидихъ къалу-
рай чIехи бубадин агалкьунрик
адан уьмуьрдин юлдаш, чи чIехи
диде, Насият Ибрагимовнадин
еке пай ква. Адазни школада еке
гьуьрмет  авай. Гьакъисагъ зегь-
метдай ам «Почетный работник
общего образования России»
знакдиз лайихлу хьана. И
мукьвара абуру мехъерар авур-
далай инихъ 50 йисан юбилей
жезва. Заз абуру сада муькуьдаз
рикI тIардай гаф  лагьана акунач.

Пенсияда аватIани, ам ученикри
рикIелай ракъурзавач: мугьман-
вилиз къведа, суварар тебрикда.

Бубадин стха Набиев Рама-
зан Абдулмуминович Астрахан-
дин областда тIвар-ван авай
алим я. Ада, гьакI еке къул-
лугъарни авуна. Экономи-
кадай илимдин доктор,
профессор. 37 йисалай
гзаф ам шегьердин эцигун-
рин проектрал машгъул я.
И рекьяй къазанмишай
агалкьунрай Россиядин
Президентдин Указдалди
Рамазаназ «Россиядин
лайихлу эцигунардайди»
тIварни ганва. Адахъ Росси-
ядин Правительстводин ва
Астрахандин областдин  гу-
бернатордин патай гзаф
наградаяр ава. Эхиримжи
наградадин- медалдин
тIвар  «Слава Астрахани»  я.
Им гьукуматди Рамазан Аб-
дулмуминовичан зегьмет-
диз, алакьунриз ганвай еке
къимет я. Алай вахтунда чи
имиди Астрахандин Техни-
ческий Университетда Эко-
номикадин факультетда
декан яз зегьмет чIугвазва.
Гьа са вахтунда ам Градос-
троительный институтдин
директорни я. Ам есте-
ствознаниедин Академия-
дин член- корреспондент-
ни я.

ЧIехи бубадин вахарни тежри-
ба авай, бажарагълу малимар я.
Нуржагьан Абдулмуминовнади
Каспийск шегьердин 2- школа-
гимназияда урус ва лезги чIалан
тарсар гузва. Эмедиз 38 йисан
тежриба ава, адаз аялрихъ галаз
гьикI рафтарвал ийидатIа хъсан-
диз чида. Адаз Дагъустандин об-
разованиедин Отличник тIварни
ганва. Адалай чешне къачуз Ма-
хачкъаладин 14- школада адан
гъвечIи вах Фаризади бубайри
къалурай рехъ давамарзава.
Адазни кьилин категория ава.
Адан руш Аминади вичин хала
Нуржагьанахъ галаз са школада
Каспийскда кIвалахзава.

Заз чиз, эгер са касди вичин
аял инсанвал кваз

2023- йис Магьарамдхуьруьн райондин юбилейдин йис я

   Чи малимрин тухумдин дамахар
тербияламишнаватIа, ам бахтлу
кас я. Амма а бахт са шумудра ар-
тух жеда, эгер веледди диде- буба-
дин рехъ хкягъна вафалудаказ ви-
чин везифаяр кьилиз акъудзаватIа.
Заз чи чIехи диде- буба  бахтлу ин-
санар тирди чида. Вучиз лагьайтIа,

абурун уьмуьрдин рехъ, пеше аял-
ри давамарзава: абурун 4 аялни
малимар я. Зи хизанди уьмуьр
школа галачиз гьич гьисс ийизвач,
чпин хкягънавай пешедиз вафалу
я.

Зи дах, Набиев Максим Набие-
вич, ва бах Шекер Фикретовна урус
ва лезги чIаланни литературадин
малимвиле кIвалахиз 21 ва 17 йис
хьанва. Абуруз кьведазни ЦIийи хуь-
руьн школада гьам аялрин, гьам
коллективдин, гьам диде- бубайрин
арада гьуьрмет ава. Абуру олимпи-
адайра, конкурсра  гъалибвилер
къазанмишзава. 2019- йисан ок-
тябрдилай зи дахдикай
ЦIийихуьруьн школадин директор
хьанва. Школа районда хъсанбурун
жергеда ава.

Зи эмейрини малимвилин че-

тин, анжах акьалтIай намуслуви-
лин пеше хкягънава. Эмилия
эмеди Магьарамдхуьруьн искус-
ствайрин школада малимвал ий-
изва. Ирена – эмеди Буткъазмай-
рин юкьван школада  урус чIалан
тарсар гудай малим яз зегьмет

чIугвазва.  Конкурсра ва
олимпиадайра абуру тер-
бия гайи аялри хъсан
чкаярни кьазва.

Гила зун ими Насима-
кай рахан. Ам медицина-
дин рекьяй подполков-
ник я, ада Санкт- Петер-
бургдин С. М. Кирован
тIварцIихъ галай  военный
академиядин малимви-
ле   ва гьа сад хьиз МЕД 2-
клиникадин кьилин духтур
яз къуллугъзава. Дяведин
ветеранди Африкада (Су-
дан, Чад) ООН- дин ми-
ротворческий къуватрик
кваз ана фейи вакъиай-
ра ва маса серенжемра
иштиракна.

Сентябрдилай Эль-
мира Алихановна Мана-
фова (Мильвара- эмедин
руш) Чахчарин- къазмай-
рин школадин заведую-
щийвиле тайинарнава.
Адани Муьгъверганрин
юкьван школа медалдал-
ди ва гуьгъуьнай ДГУ- дин
филологиядин факультет
Яру дипломдалди

акьалтIарнава.
Къе заз Эмилия- эмедин руш

Заирадизни алукьзавай  малим-
рин югъ рикIин сидкьидай тебрик
ийиз кIанзава. Адани Буткъаз-
майрин школа вири вадар аваз
акьалтIарна, гуьгъуьнлай ДГПУ-
ни Яру дипломдалди куьтягьна.
Алай вахтунда 3 йис я Москвада
аялриз урус чIал чириз. Зун инан-
миш я, Заиради чи тухумдин ко-
пилкадиз мадни цIийи награда-
яр гъида, гьуьрметдин
тIвараралди чи хизан девлетлу
ийида.

Хизандин вири малимрин
уьмуьрдин рехъ ахтармиш авур-
ла, заз абуруз чпин  пеше
рикIивай кIаниди, бегенмиш
тирди, пешедал дамахзавайди

якъин хьана. Пешедиз вафалу
хьун, аялриз рикIин чимивал гун,
ученикрикай ватанпересар тер-
бияламишун абурун ивидик ква.
За чи фамилиядал, династиядал
дамахзава. И четин пеше уьмуь-
рдин рехъ яз хкягънавайбуруз ик-
рам ийизва. Абур зурба рикI авай
ксар я, абурулай чешне къачуртIа
жеда. Зун ЦIийихуьруьн школа-
дин 11- классдин ученица я, зи
вилик «гьи пеше хкяда?» месэла
акъвазнавач. Гьелбетда, МУАЛ-
ЛИМВАЛ! Им фагьум- фикирна
кьабулнавай къарар я: хзанди

3

2023- йис Магьарамдхуьруьн райондин юбилейдин йис я

Чи малимрин тухумдин дамахар
зални дамахдайвал, педагогрин чи
династия виш йисаралди амукь-
дайвал.

Малимрин сувар мукьвал жез-
ва. Им виридалайни экуь, шадви-
лин суваррикай сад я. Райондин
газетдикай менфят къачуна, заз
райондин вири малимриз, кьил-
ди къачуртIа, заз тарсар гайи, га-
фуналди ва краралди куьмек,
чирвилер гайи  виридаз «сагъ-
рай» лугьуз кIанзава. Гьа са вах-
тунда чи играми райондин 80 йис
тамам жезва. Им тарихдиз жегь-
илвилин яшар я. Районда гзаф
хъсан крар физва, школаяр эциг-

зава, рекьера, куьчейра ас-
фальтар цазва, уьмуьрдин
яшайишдин шартIар артух жез-
ва. Къуй чи Магьарамдхуьруьн
район мадни девлетлу ва гуь-
зел хьурай.

Играми районэгьлияр, квез
виридаз баркаллу юбилей муба-
рак хьурай. Квез виридаз чандин
сагъвал, девлет, гьуьрмет ва дуь-
ньяда ислягьвал хьурай.

                       Диана НАБИЕВА,
ЦIийихуьруьн юкьван школа-

дин 11- классдин ученица.

ВЛАДИК  БАТМАНОВ

Чахъ чIал ава
    чи миллетдин тIвар алай
     Са гуьлледи
Са гуьлледи рикI атIузва
                                          дидедин
Селлер хьана физва накъвар
                                          вилерай.
Къуй садазни такурай дерт
                                           дяведин
Саламат яз хтурай хва
                                        чуьлерай.

Са гуьлледи жегьил-агьил
                                        тийижир
Са бубадин цIвелер рехи
                                            ийизва.
Ачух ийиз дертни гьижран,
                                     рикIин сир,
Хцин сурал буба къвез-
                                         хъфизва.

Са гуьлледи етимзава балаяр
Шириндаказ ксанвай кьепIина.
«Дах-дах», - лугьуз ксузвач
                                         са аялар
Югъди -йифди куз бубадин
                                         дердина.

Са гуьлледи жегьил сусан
                                            умудар,
Инсан течиз чIулав шалдал
                                        бамишда.
Дяве-къалди кармашна хьи
                                         шумудар,
Уьмуьрдин рехъ текдиз тухуз
                                      вердишда.

За лугьузва, дидедин рикI
                                    къарсурдай,
Къуй гуьллеяр къвез зи рикIе
                                           акьурай.
Ислягьвал хьуй, рикI шадвилив
                                         ацIурдай
Дишегьлидин вилерал нагъв
                                       тахьурай.

Тlимил я…
Перленгди хьиз вегьена зал,
КIани ярди акъудна къал.
ЧIурна хьиз чин лагьана заз:
«Маса кIанид авазва ваз.

Чи кIанивал бамишна на,
Жував масад вердишна на.
Рахазмач зав шириндиз вун,
Вацра садра аквазва чун.

Эгер ваз зун кIанзаматIа,
Зи гафари ванзаматIа,
Лагь,азизди, лагь, вуна заз
Гьикьван-гьикьван кIанда
                                        зун ваз?».

ПIузарикай хъверна милиз,
Жаваб гана кIани ярдиз:
«Вири гафар я тIимил я заз,
«КIанда» лугьун паталди ваз.»

                        *    *   *
Ви гьар са гаф гуьлле хьиз са,
Къвез зи рикIе акьазва, руш.

Завди тахай диде хьиз са,
Куьз хъел кваз рахазва, руш?

Вун кIан хьун зи тирни тахсир,
Перленгди хьиз гьужумиз зал?
За ачухнай ваз рикIин сир,
Вуна гьиссер вегьена цIал.

Ви вилик зун жаллатI ятIа къе
Пачагь хьанва вакай рикIин.
Цуьквер цада за ви геле,
Заз сериндиз такуй ви чин.

Лезги чIал
Гьар са халкьдиз вичин хайи
                                              чIал ава,
Са куьнивни ам гекъигиз
                                         жедач хьи.

ВЛАДИК  БАТМАНОВ

Гьар инсандиз чIехи хьайи
                                        кIвал ава,
Маса кIвале ширин ахвар
                                    къведач хьи.

Гьич са гафни квадарнавач
                                          чIала зи,
Гьар гафуни ви рикIе цIай
                                      куькIуьрда.
КIанидал хьиз гафарал рикI
                                             ала зи,
ЧIални Ватан хвена кIанда
                                        уьмуьрда.

Кьилел алай чIулав шал я
                                          дидедин,
Жуван хайи чIални Ватан
                                      течир кас.
Хвенай зи чIал цIаярани
                                          дяведин,
Амма, адав чIугваз тунач
                                         кIусни яс.

Чахъ чIал ава чи миллетдин
                                   тIвар алай,
Къе чIалалди вучиз зайиф
                                      жезва чун?
Чахъ чIал ава чи тарихдин
                                         зар алай,
Квадарунин рекьел вучиз
                                  къвезва чун?

Чи кIанивал бес тежез чIал
                                         кьуразва,
Им къе адан атанавай зул яни?
Агь, цIугъ ийиз гафар завди
                                           рахазва,
Къе лезги чIал цIай амачир
                                        къул яни?

4

                       *  *  *
Зи кIани руш зи муаллим я,
Муьгьуьббатдин тарсар гудай.
Ада наз гун заз хуш сир я,
Масан къилих, тавар гудай.

Гагь хъуьреда, гагь шехьда ам,
Багьна кьада жизвидикай.
ЧIугваз тада гьафтеда гъам,
Зуьрне ийиз писпидикай.

Зун дерт чIугваз ацукьайла,
Зи къужахдиз хкадарда.
Зун геж хьана амукьайла,
Мад шелни хъвер какадарда.

ГьикI чирда кIанидан тарсар
Лепе тирла вичин къилих?
Фида, ийиз такур кьасар,
Жагъурда вак квачир синих.

Мус акьалтда ярдин курсар,
Гьелекзава амалри зун?
Зул алукьна гъидай сусар,
Мус шадарда кьавалри зун?

Гьим писпи, гьим зуьрне ятIа,
Гьа юкъуз за чирда адаз.
Гьим алим, гьим фере ятIа,
Хиве кьада зи суса заз.

Ингье мад тарс, чIурна хьиз чин,
2-дар я заз найти къимет.
Зун сухтIа я, мад за вучин,
Авурай муаллимвал вичин.

Кьада малим къужахда за,
Ацукьарда ужагъда за?
Темен гана, мукьва хьана,
Тарс чир тахьай сухтIа хьана.

Бахтлу накъвар фидай легьзе,
Зи къимет мад 2 жедатIа?
Вилербуриз хъуьрезва вун,
Зун кард, вунни къвед жедатIа?

Зи малимдиз
Зал зегьметар чIугуна на,
Халис инсан хьун паталди.
Писни хъсан чириз хьана,
Даим дуьз рехъ кьун паталди.

Чун садрани апайнач на
Хайибуруз, тахайбуруз.
Мектебдин рехъ ахъайнач на,
Хьана чаз гьахъ меслятар гуз.

Зун паталди вакай сифте
 Заз илимдин чирагъ хьана.
Чирвилерин туна рекье
Заз чим гудай са рагъ хьана.

На зи рикIе илгьамдин цIай
КуькIуьрна гьич хкахь тийир.
За лугьузва къе ваз «сагърай»,
Вакай рикIе хьана заз пIир.

 Хайи чилин
сагьиб хьухь!

Килигзава пашмандиз зун,
Чи девирдин жегьилриз.
Чизвач абруз авун-тавун,
Гьуьрметзавач агьилриз.

Лезги чIалан къадир авач,
Ам цаз алаз аквазва.
«Диде» гафни мецел алач,
«Мама» лугьуз рахазва.

Бубад кIвализ яна дапIар
Кеферзава гъурбатда.
РикIел ала херни кьацIар,
И зулум мус алатда?

Йиса садра хайи хуьруьз
Хъсан я хьи хтайтIа.
Темен гана лезги чилиз
Кьил эцигна къаткайтIа.

Алуд куьлег,гадра хулаз,
Чимивал тур кIвалера.
Вун яд жемир чарад салаз,
Кьисмет ава гъилера.

Азад ая гьар са кIвал
Хушракандин гъаларкай.
Михьидаказ хуьх лезги чIал
Хкудмир  ам чIаларкай.

Лежбер жемир чарад никIе
Хайи чилин сагьиб хьухь.
Гъурбат твамир жуван рикIе,
Жувахъ намус,айиб хьухь.

                     *  *  *
Ви вилерай заз муьгьуьббат
                                          аквазва,
Вав йифериз зун ахварай
                                          рахазва.
Яр, ви рикIин къене зи рикI
                                           куда за,
Вун амай кьван, ваз кlанивал
                                           гуда за.

Ваз минет хьуй, яргъаз
                               жемир-агата,
Зи вилик вун хъвер багъишиз
                                           акъата.
Вун рикIеваз суза ава зи чанда,
Вун галачиз бахтсуз я зун
                                        Ватанда.

                         *  *  *
Дидед лайлай куьтягь тежер
                                              мани я,
Са чIавузни акъат тийир
                                            япарай.
Ам экуьнин чиг хьиз даим
                                           михьи я,
Хайи кIвализ хутахда вун
                                       яргъарай.

Лайлайди вун кьада вичин
                                    куьрпе хьиз,
Багъишда ваз кIанивални
                                         чимивал.
Гьужумна вал такабурлу
                                   лекьре хьиз
Кьада ви гъил ийидайла
                                       угъривал.

Писни хъсан чирда хьи ваз
                                       лайлайди,
Аялзамаз ви вилериз экв
                                              гъида.

Къалурда ваз чи уьмуьрда
                                            авайди
Ният чIуру инсанрикай вун
                                              хуьда.

Дидед лайлай куьтягь тежер
                                            мани я,
Тежер саягъ адан михьи
                                       кIанивал.

АЯЛВАЛ гьар садан уьмуьрда
виридалайни хъсан вахт я. Са
къайгъуни авачир и береда чIехи
пай вахтунда ам къугъвазва, ада
шадвалзава  ва дуьнья чирзава.
Алай вахтунихъ аялар патал гена-
ни гзаф лайихлувилер  ава- рикIиз
кIандай кьван жуьрейрин телепе-
редачаяр, ял ядай чкаяр…

Чи уьлкведа школадиз фидал-
ди яшда авай аялрин, гьа гьисаб-
дай яз аялрин бахчайриз талукь
месэлаяр гьялуниз эхиримжи йи-
сара артух фикир гузва. И жигьет-
дай тербиячияр пешекарвал
хкаждай курсариз рекье тун, абур
патал семинарар, тренингар теш-
килун, акьалтзавай несилдиз чеш-
нелу тербия гунин макьсаддалди
жегьил пешекарар патал мастер-
классар кьиле тухузва. МасакIа
хьунни лазим туш, бес кьве йиса-
лай ругуд йисалди аялдин зигьин
арадал къвезва, и вахтунда сагъ-
ламвилин бине мягькем жезва.
Са гафуналди им аялдин гележег
патал  гзаф важиблу вахт я. И
чIавуз адан патав къени къилих-
рин, аялрал рикI алай, абурун гуь-
гьуьлдин гъавурда акьадай  кас–
тербиячи хьунихъ еке важиблувал
ава. Гьавиляй чи аялрин бахтлу ге-
лежег тербиячийрин гъиле ава
лагьайтIа жеда. И йикъара зун
Магьарамдхуьруьн «Солнышко»

 «Чи пешеда кьилинди,
аялрал рикI хьун я »

ХЪСАН  ИНСАНРИКАЙ

бахчадиз  мугьман хьана. Аялрин
бахчадин заведующий Лейла  Са-
бировнади  къайгъударвиликай,
инин шартIар хъсанарун патал
ийизвай чалишмишвилерикай,
чIугвазвай зегьметдикай за са се-
ферда газетда кхьенай. Аферин ва
чухсагъул касдиз халис вичин пе-
шекар я лагьайтIа жезва.

Къенин зи ихтилат и бахчада
вичин везифаяр  тарифлудаказ ва
намуслудаказ кьилиз акъудзавай,
фадлай кIвалахзавай, гуьзел ди-
шегьли, хъсан диде, аялрин рикI
алай тербиячи Асалиева Джульет-
та Гьезеровнадикай  фида. Сад
лагьай категориядин  тербиячи
тир ада и бахчада зегьмет чIугваз
50 йис хьанва. ИкI, кьве йиса аваз
яслидиз гъизвай аялар  школадиз
фидай яшдалди чIехи авуна, тер-
бия гана, са шумуд группа адан
гъиликай хкатнава. Алай вахтунда
ада гъвечIи группадин аялриз тер-
бия гузва. Джульетта  Гьезеровна
рикIе гьамиша шадвал авай, гьа
шадвални виридаз гуз гьазур,
хъверни зарафат гзаф кIандай,
рикIиз пара чими дишегьли я. Бах-
чада авай аялрин дидени, хала-
ни, кIеви дустни тир ам виридаз
кIанда.

«Аялар малаикар хьиз я. Абу-
ру чи чIехибурун рикIе вуч аватIа,
гьасятда гьисс ийизва.

Тербиячидин пешедал
лагьайтIа, кьилинди, аялрал рикI
хьун. Маса сир ина авач,- куьрел-
ди жаваб гана ада.

Джульетта  Гьезеровна  Ма-
гьарамдхуьре чIехи
гьуьрмет, авторитет
авай Гьезероврин  хи-
занда дидедиз хьана.
Школа лап хъсан къи-
метрал акьалтIарай
Джульетта бах Дербент
шегьерда авай педучи-
лищедик экечIна, I973-
йисуз хъсан чирвилер
аваз  анаг куьтягьна.

Джульетта Гьезе-
ровна  бахчада
кIвалахив  эгечIай сиф-
те йикъалай къенин
йикъалди вичин зегь-
метдалди, вичи ийиз-
вай кIвалахдал  рикI
хьуналди вири гьейра-
нарна. Адакай аялриз
кьвед лагьай диде хьа-

на. Вахт-вахтунда тIуьн гузвай,
къулай, михьи бахчада тербия-
ламишзавай аялрин диде- буба-
ярни Джульетта Гьезеровнади-
лай  пара рази я, абур аялри-
кай рикI архайин яз чпин
кIвалахрал машгьул жезва. Джу-
льетта Гьезеровнади  вич
кIвалахда жавабдарвал гьисс
ийидай, хъсан гьазурвал ва чир-
вилер авай гьар са кар алакь-
дай пешекар яз къалурнава. Ви-
чел тапшурмишнавай гьи
кIвалах хьайитIани, вахтунда та-
мамарун адаз адет хьанва. Ада
вичин зегьметдалди коллектив-
да гьуьрмет къазанмишнава.
Вири аялрихъ, абурун диде бу-
байрихъ галаз ада гьасятда ра-
хадай чIал жагъурда.  И мукьва-
ра Джульетта Гьезеровнадин 70
йисан юбилейни шад гьалара
къейдна. Джульетта Гьезеров-
на  хъсан тербиячи хьиз ферли
дидени я. Ада вичин уьмуьрдин
юлдашдихъ галаз  хъсан тербия
гана, веледар  чIехи авуна, шегь-
редал акъуднава. Къенин
юкъуз ам хтулрин рикI алай ди-
дени я. Сагърай вич!  Квехъ ида-
лай кьулухъни чандин мягькем
сагъвал , кIвалахда чIехи агал-
кьунар ва хушбахтлу уьмуьр хьу-
рай.

                                      ЖАННА.

Меры пожарной безопасности
в осенне-зимний период
С приходом холодов насту-

пает и осенне-зимний пожароо-
пасный период. Статистика
показывает, что наибольшее
число пожаров в это время про-
исходит в жилом секторе.

Основной причиной происхо-
дящих в жилье в этот период
пожаров является человеческий
фактор. Начинается активное
использование населением элек-
тротехнических и теплогене-
рирующих устройств. Традици-
онно в данный период времени
основное количество пожаров
происходит поэлектротехни-
ческим и отопительным причи-
нам, а также по причинам свя-
занным с неправильным устрой-
ством или эксплуатацией пе-
чей и дымоходов. Требованиями
пожарной безопасности уста-
новлены определенные правила
при устройстве и

Эксплуатации электротех-
нических и теплогенерирующих
устройств, соблюдение кото-
рых позволит максимально обе-
зопасить себя от риска возник-
новения пожара:

—отремонтируйте элект-
ропроводку, неисправные вык-
лючатели, розетки;

— отопительные электри-
ческие приборы, плиты содер-
жите в исправном состоянии,
подальше от штор и мебели на
несгораемых подставках;

— не допускайте включения
в одну сеть электроприборов
повышенной мощности, это
приводит к перегрузке в элект-
росети;

— не применяйте самодель-
ные электронагревательные
приборы;

— перед уходом из дома про-
веряйте выключение газового и
электрического оборудования;

— не оставляйте детей без
присмотра;

— курите в строго отведен-
ных местах;

— своевременно ремонти-
руйте отопительные печи;

— очистите дымоходы от
сажи;

— заделайте трещины в

кладке печи и дымовой трубе
глиняно-песчаным раствором,
оштукатурьте и побелите;

— на полу перед топочной
дверкой прибейте металличес-
кий лист размером 50?70 см;

— не допускайте перекала
отопительной печи;

— не растапливайте печь
легко воспламеняющимися жид-
костями.

При эксплуатации электри-
ческих приборов запрещается:

— использовать приемники
электрической энергии (элект-
роприборы) в условиях, не соот-
ветствующих требованиям ин-
струкций предприятий-изгото-
вителей, или имеющие неисп-
равности, а также эксплуати-
ровать электропровода икабе-
ли с поврежденной или потеряв-
шей защитные свойства изоля-
цией;

— устанавливать самодель-
ные вставки «жучки» при пере-
горании плавкой вставки пре-
дохранителей, это приводит к
перегреву всей электропровод-
ки, короткому замыканию и воз-
никновению пожара;

— окрашивать краской или
заклеивать открытую элект-
ропроводку обоями;

— пользоваться поврежден-
ными розетками, патронами;

— закрывать электрические
лампочки абажурами из горючих
материалов.

— использование электро-
нагревательных приборов при
отсутствии или неисправнос-
ти предусмотренных конструк-
цией.

При эксплуатации газового
оборудования запрещается:

— пользоваться газовыми
приборами малолетним детям
и лицам, незнакомым с порядком
его безопасной эксплуатации;

— открывать газовые кра-
ны, пока не зажжена спичка или
не включен ручной запальник;

— сушить белье над газовой
плитой, оно может загореться.

При появлении в доме запаха
газа, запрещается использова-
ние электроприборов находя-

щихся в доме, включение элект-
роосвещения. Выключите все
газовые приборы, перекройте
краны, проветрите все помеще-
ния, включая подвалы. Проверь-
те, плотно ли закрыты все кра-
ны газовых приборов. Если запах
газа не исчезает, или, исчезнув
при проветривании, появляет-
ся вновь, необходимо вызвать
аварийную газовую службу.

При эксплуатации печей
следует выполнять следующие

требования:
— перед топкой должен

быть прибит предтопочный
лист, из стали размером 50?70
см и толщиной не менее 2 мм,
предохраняющий от возгорания
случайно выпавших искр;

— запрещается растапли-
вать печи бензином, керосином
и другими ЛВЖ, так как при
мгновенной вспышке горючего
может произойти взрыв или
выброс пламени;

— располагать топливо,
другие горючие вещества и ма-
териалы на предтопочном лис-
те;

— недопустимо топить
печи с открытыми дверцами;

— зола и шлак, выгребаемые
из топок, должны быть проли-
ты водой, и удалены в специаль-
но отведенное для них безопас-
ное место;

— дымовые трубы над сго-
раемыми крышами должны
иметь искроуловители (метал-
лические сетки);

 — очищают дымоходы от
сажи, как правило, перед нача-
лом

отопительного сезона и не
реже одного раза в два месяца
во время отопительного сезо-
на.

Помните: пожар легче пре-
дупредить, чем потушить, по-
этому всегда соблюдайте пра-
вила пожарной

безопасности сами и тре-
буйте их соблюдения от других.
Берегите себя и жизнь своих
близких! В случае беды немед-
ленно звоните на телефоны 01,
101 или 112.

О размещении проекта отчета об итогах государственной кадастровой
оценки зданий, помещений, сооружений, объектов незавершенного стро-
ительства, машино – мест, учтенных в Едином государственном реестре
недвижимости на территории Республики Дагестан

МИНИСТЕРСТВО по зе-
мельным и имущественным от-
ношениям Республики Дагестан
извещает о том, что на сайте
Росеестра (roseestr.ru) в фонде
данных государственной када-
стровой оценки, а также на сай-
те Государственного бюджетно-
го учреждения Республики Да-
гестан «Дагестанское бюро по
технической инвентаризации и
кадастровой оценке» (ГБУ РД
«Дагтехкадастр) (дагбти.рф) в
разделе «Кадастровая оценка»
размещен проект отчета об ито-
гах государственной кадастро-
вой оценки зданий, помещений,
сооружений, объектов незавер-
шенного строительства, маши-
но – мест, учтенных в Едином
государственном реестре не-
движимости на территории Рес-
публики Дагестан (далее – Про-
ект отчета об итогах государ-
ственной кадастровой оценки).

В течении 30 дней с момен-
та опубликования на сайте Рос-
реестра (roseestr.ru) в фонде
данных государственной када-
стровой оценки Проекта отчета
об итогах государственной ка-
дастровой оценки, все заинте-
ресованные лица (граждане,
индивидуальные предпринима-
тели, юридические лица, орга-
ны местного самоуправления
муниципальных образований
Республики Дагестан, исполни-

тельные органы государствен-
ной власти Российской Федера-
ции, а также Республики Дагес-
тан) могут представить свои за-
мечания к проекту отчета.

Дата размещения проекта
отчета: 06 сентября 2023г.

Дата окончания приема заме-
чаний к проекту отчета: 05 октяб-
ря 2023 г.

Замечания к проекту отчета
могут быть представлены ГБУ
РД «Дагтехкадастр» лично, ре-
гистрируемым почтовым отправ-
лением с уведомлением о вру-
чении или с использованием
сети «Интернет» (367000, г.Ма-
хачкала, ул.Абубакарова, 18 А,
электронный адрес:
dtk@dagbti.ru), а также в ГАУ РД
«Многофункциональный центр
предоставления государствен-
ных и муниципальных услуг в
Республике Дагестан» и терри-
ториальные отделы лично.

Замечание к проекту отчета
наряду с изложением его сути
должно содержать:

1)фамилию, имя и отчество
( последнее при наличии) физи-
ческого лица, полное наимено-
вание юридического лица, но-
мер контактного телефона, адрес
электронной почты (при нали-
чии) лица, представившего за-
мечание к проекту отчета;

2)кадастровый номер  объек-
та недвижимости, в отношении

определения кадастровой сто-
имости которого представляет-
ся замечание к проекту отчета,
если замечание относится к кон-
кретному объекту недвижимос-
ти;

3)Указание номера страниц
(разделов) проекта отчета, к ко-
торым представляется замеча-
ние ( при необходимости).

К замечанию к проекту отче-
та могут быть приложены доку-
менты, подтверждающие нали-
чие ошибок, допущенных при
определении кадастровой сто-
имости, а также иные докумен-
ты, содержащие сведения о ха-
рактеристиках объектов недви-
жимости, которые не были учте-
ны при определении их кадаст-
ровой стоимости.

Не подлежат рассмотрению
замечания к проекту отчета, не
соответствующие требованиям,
установленным пунктом 18 ста-
тьи 14 Федерального закона от
3 июля 2016 г. № 237 – ФЗ «О
государственной кадастровой
оценке».

Т а г ь и р х у ь р у ь н
къазмайрин СОШ-дин 11-
класс  куьтягьайдан
гьакъиндай 2007- йисуз
Шабанов  Кемраназ гайи 05 АА
0011090- нумрадин аттестат
квахьуниз килигна къуватда
амачирди яз гьисабин.

